
				Gwirwyd y dudalen hon
HWYADEN




"DYRO i ni gân, hwyaden,"
Medd mwyalchen melyn big;

"Gad dy lyn a thyrd i'r goeden,
Yma'i ganu ar y brig."


"Cân ni feddaf," medd hwyaden,
"Taw, fwyalchen, taw a'th stŵr;

Beth pe deuit ti o'th goeden
Yma i nofio ar y dŵr?"


"Ti a gefaist ddawn i ganu,
Purion ddawn, mae hynny'n siŵr;

Cefais innau ddawn i nofio—
Llyna ddawn uwch llyn o ddŵr.


"Cân ymlaen, mi nofiaf innau,

Hyn a fynn yr Hwn a'n gwnaeth

Yn fwyalchen a hwyaden—

Taw a'th gellwair, gyfaill ffraeth."

